
Abstrakt

Ne kété artikull shqyrtohen tri ekspozita qé jané hapur vitet e
fundit né Tirané, té cilat kané né fokus arkivat e periudhés
komuniste t& Ministrisé sé Mbrojtjes (Bunk’Art I), Ministrisé sé
Brendshme (Bunk’Art II) dhe ish-Sigurimit t& Shtetit (Shtépia e
Gjetheve). Ajo cka té bie né sy kur i sheh kéto ekspozita, &shté
ményra e vetédijshme se si ato pérvetésojné dhe shfrytézojné
“gjuhén” ose konvencionet e instalacioneve artistike e kuratoriale
bashkékohore, si¢ jané&, pér shembull, perspektiva e trupézuar,
zhytja (immersion) né njé ambient apo situaté té caktuar, teatraliteti
et]., pér té ndérmjetésuar marrédhénien e audiencave bashkékohore
me té kaluarén komuniste. Né kéto kushte, vetvetiu lind pyetja

! Versioni i paré 1 kétij teksti u pregatit né formén e njé kumtese pér
konferencén “Space, Site, Installation. Philosophy, Art Theory and Art
Practice” organizuar nga Universiteti i Padovés, e cila duhej t& ishte zhvilluar
né muajin mars té vitit 2020 por qé fillimisht u shty e mé pas u anullua pér
shkak t& pandemisé COVID-19. Pérkthyer nga anglishtja nga Jonida Gashi.

nése pérdorimi 1 “gjuhés” ose konvencioneve té instalacioneve
artistike e kuratoriale bashkékohore né kéto ekspozita e bén té
kaluarén komuniste vérteté mé transparente e mé té aksesueshme
pér audiencat bashkékohore, si¢c dhe pretendohet, apo nése, né té
kundért, kjo &shté njé strategji qé e bén kété té kaluar akoma mé té
véshtiré pér t'u lexuar.

Tradicionalisht, forma e instalacionit &shté diskutuar si njé
praktiké artistike vecanérisht demokratike, duke gené se ajo e
shkyc hapésirén e veprés sé artit ndaj njé komuniteti vizitorésh.
Megjithaté, kohét e fundit, kritiké t& ndryshém si Boris Groys, pér
shembull, kané nxjerr né pah aktin e dhunshém dhe thelbésisht
jodemokratik népérmjet t& cilit hapésira e instalacionit krijohet né
radhé té paré. Ky éshté akti 1 privatizimit simbolik té hapésirés
publike té ekspozités sé artit, mbi té cilén autori i instalacionit
ushtron njé kontroll absolut. Paré né kété kéndvéshtrim,
mnstalacionet artistike e kuratoriale “zbulojné dimensionin e
fshehur sovran gé karakterizon rendin demokratik bashkékohor
dhe gé politika pérpiget, mé s& shumti, ta fsheh&”

Né kété shkrim uné do té tregoj se si ekspozitat e Bunk Art 1,
Bunik’Art II dhe Shtépisé sé Gjetheve jo vetém qé zbulojné tepricén
e sovranitetit né themel t& rendit politik bashkékohor shqiptar, por
edhe njé vizion té politikés si njé instalacion artistik — ose
ekspozité bashkéekohore arti — qé po zbatohet né rang kombétar.

Fjalé kyce: arti i instalacionit, ekspozitat bashkékohore,

rendi demokratik bashkékohor, pushteti sovran, Bunk’Art I,
Bunk’Art II, Shtépia e Gjetheve

* Boris Groys, “Politics of Installation”, e-flux Journal, nr. 2, janar 2009:
https://www.e-flux.com/journal/02/68504/politics-of-installation/ [Aksesuar
mé 15 gusht 2019.]

Nisur nga numri i arkivave té rinj qé po krijohen né Shqipéri,
krahas zhvendosjes, ndarjes (fragmentimit), riemértimit dhe
ekspozimit né njé shkallé t& paprecedenté (sé paku gjaté periudhés
post-socialiste) té arkivave ekzistues, éshté e kuptueshme se si dhe
pse njé vézhgues 1 rastésishém mund té krijojé pérshtypjen se
Shqipériné, ose, mé sakté, geveriné shqiptare e kané zaptuar ethe té
miréfillta arkivore, ose mal d’archive né fjalét e té ndjerit Jacques
Derrida. Objekti (dhe subjekti) i kétyre etheve arkivore jané né
pjesén dérrmuese té rasteve (ndonése jo ekskluzivisht) arkivat
shtetérore té periudhés komuniste. Né kété artikull uné do té
shqyrtoj tri ekspozita té viteve té fundit, té cilat pérqendrohen né
arkivat e periudhés komuniste t& Ministrisé sé Mbrojtjes (Bunk 'Art
I), Ministrisé sé Brendshme (Bunk’Art II) dhe ish-Sigurimit té
Shtetit (Shtépia e Gjetheve).

Ndonése mund té duket e cuditshme né pamje té paré, kéto
ekspozita na japin njé mundési unikale pér té shtjelluar vlerén (dhe
domethénien) politike té instalacioneve artistike e kuratoriale
bashkékohore. Né radhé té paré, pasi duke gené nisma shtetérore
qé jané financuar me fonde publike dhe qé kané né fokus arkivat
shtetérore, kéto ekspozita jané vetvetiu politike. Né rastin mé té
keq, analiza e tyre mund té hedhi drité mbi politikat aktuale té
kujtesés né Shqipéri, duke pérfshiré kétu aspektet mé pak té
dukshme té kétyre politikave, té cilat jané, megjithaté, mjaft té
pérhapura (dhe té démshme), si zhvendosja, ndarja (fragmentimi)
dhe riemértimi 1 arkivave ekzistues, qé u pérmendén kalimthi mé
sipér. Sé dyti, pasi kéto ekspozita pérvetésojné dhe shfrytézojné né
meényré té vetédijshme “gjuhén” ose konvencionet e instalacioneve
artistike e kuratoriale bashkékohore. Paré né kété prizém,
ekspozitat e Bunk Art I, Bunk’'Art II dhe Shtépisé sé Gjetheve jané
shembuj konkreté té vlerés qé praktikat artistike e kuratoriale

bashkékohore — ato qé lidhen specifikisht me formén e
instalacionit — mund té kené pér politikén bashkékohore. Kuptohet
qé kjo ngre pyetjen se si dhe pse forma dhe praktika e instalacionit
né vecanti jané kaq térheqése pér politikén? Théné ndryshe, mos
vallé ekziston njé dyzim i1 qenésishém né veté instalacionet
artistike e kuratoriale bashkékohore, 1 cili 1 paraprin shfrytézimit té
tyre nga politika bashkékohore? Mund té themi, pra, se ekspozitat
e Bunk’Art I, Bunk’Art II dhe Shtépisé sé Gjetheve pérfaqésojné
njé pikénisje mjaft interesante pér njé diskutim té pérgjithshém
mbi politikén e artit té instalacionit mé gjerésisht, njé diskutim 1
cili hedh drité mbi até cka i1 bén kéto ekspozita si dhe politikén
bashkékohore shqiptare kaq unike.

Ekspozitat e Bunk’Art I dhe Bunk’Art II, sé& bashku me
ekspozitén e Shtépisé sé Gjetheve jané, né thelb, projekte artistiko-
kuratoriale dhe duhen analizuar si té tilla. Kjo vlen si pér ményrén
se si secila prej kétyre ekspozitave éshté instaluar (ndarja dhe
organizimi 1 hapésirés ekspozuese té secilés ekspozité), ashtu dhe
pér hapésirén ekspozuese té secilés ekspozité, konsideruar si njé
térési mé vete. Po té shohésh nga afér logjikén e instalimit té
secilés prej kétyre ekspozitave, del qarté se, né ¢do rast, organizimi
(ndarja) e hapésirés dhe inkuadrimi i objekteve té ekspozuara né té,
jané konceptuar né ményré té tillé qé spektatori té krijojé ndjesiné
se ai/ajo po viziton njé ekspozité artistike (dhe jo historike), dhe té
modifikojé pritshmérité dhe sjelljen e tij/saj né pérputhje me kété.
Njé ményré se si kjo éshté arritur éshté népérmjet pérfshirjes né
kéto ekspozita t& veprave té& miréfillta t& artit nga artisté
bashkékohoré vendas. Numri i konsiderueshém i punéve gé jané
pérfshiré, sidomos né ekspozitén Bunk’Art I, lloji 1 veprave qé ato
jané, ku pjesa dérrmuese mund té karakterizohen si instalacione
artistike, si dhe ményra se si ato jané integruar né hapésirén

ekspozuese, konkretisht fakti se nuk ka demarkacione té qarta apo
té prera hapésinore midis seksioneve té ekspozités qé 1 dedikohen
materialit arkivor/historik dhe atyre qé i1 dedikohen veprave té artit,
1& t& kuptosh se kéto seksione mund (duhen) lexuar népérmjet sé
njéjtés kornizé zbérthyese (interpretative). (Fig. 1-3)

Njé rol té réndésishém luan edhe ményra se si jané
ekspozuar materialet arkivore/historike. Le té marrim, pér
shembull, vendosjen e dokumenteve té shkruara brenda kutive té
ndricuara me drité LED (LED light boxes). Njé zgjedhje e tillé e
bén té véshtiré leximin e kétyre dokumenteve pér vizitorin/-en,
duke e inkurajuar até njékohésisht qé t’1 perceptojé e trajtojé ato si
objekte estetike. Fakti se veté kutité e ndricuara me drité LED jané
instaluar né ményra mjaft té stilizuara — varur népér mure né formeé
t& degézuar ose vendosur sipér pilastrave té bardha, té cilat krijojné
motive té pastra gjeometrike né dysheme — e pérforcon kété ndjesi.
(Fig. 4-6) Njé shembull qé kércet akoma mé fort éshté ai 1 kolazhit
té imazheve fotografike — shumica e té cilave jané&, né fakt,
fotograme (still frames) shképutur nga kinoditarét dhe
dokumentarét mbi té ashtu-quajturat gjyqet e popullit (show trials)
qé jané mbajtur né Shqipéri gjaté epokés komuniste. Kolazhi né
fjalé zé dy faqge muri né njé dhomé té& ngushté e té errét, duke 1 béré
jehoné atmosferés né brendési té imazheve té kapura né pelikul, e
cila &shté&, po ashtu, e errét, klaustrofobike dhe ogurzezé. (Fig. 7)
Edhe né kété rast, ményra e prezantimit té€ kétyre imazheve e
inkurajon vizitorin/-en t’i vlerésojé ato, pikésépari, si objekte
estetike, cka pérforcohet nga mungesa gati totale e informacionit
mbi imazhet individuale, si p.sh., kur dhe ku éshté marré imazhi
(xhiruar kinoditari/dokumentari), si quhet personi/-at q&¢ ndodhen
brenda kuadrit, ¢faré u bé me ta pas marrjes sé kétij imazhi, e
késhtu me radhé.

Ajo c¢ka kuptohet po aq qarté &shté se ekspozitat e Bunk Art
I, Bunk’Art II dhe Shtépisé sé Gjetheve nuk ngjasojné me ekspozita
konvencionale arti. Vlen té riprodhojmé kétu pérshtypjet e njé
kritiku pas vizités sé tij né Bunk Art 11, pasi jané mjaft sqaruese né
kété drejtim:
“Peizazhi akustik (audioscape) brenda bunkerit konsiston né
njé kakofoni gati t& padurueshme. Pérvec videove t& shumta qé
luhen brenda dhomave té cilat ndodhen ngjitur me njéra-tjetrén
(t& gjitha me dyert hapur), atje ka dhe regjistrime audiofonike té
emrave t& viktimave teksa tinguj ogurzinj luajné né sfond, té&
himnit kombétar, t& sirenave ajrore, t& rrahjeve t& zemrés, té
njoftimeve radiofonike, t& tingujve té makinave t& shkrimit, si
dhe muziké sentimentale q& bucasin nga t& katér anét.’™
[Pérkthimi im.]

Ky raportim tingéllon i njohur pér kédo qé frekuenton
ekspozitat e artit bashkékohor, ku nuk éshté aspak e pazakonté gé,
bie fjala, njé performancé artistike, njé projeksion filmik dhe njé
video-instalacion, té zhvillohen qé té gjitha brenda njé hapésire
fizike dhe kohore té kufizuar. Né kété kontekst, vendndodhja e
secilés prej ekspozitave nén shqyrtim merr njé réndési té posagme:
njé bunker anti-atomik 1 fshehur brenda njé mali né periferi té
Tiranés (Bunk’Art I); njé rrjet sekret tunelesh néntokésore pérgjaté
sheshit kryesor té kryeqytetit (Bumk’Art II); dhe njé ndértesé
“misterioze” e mbuluar me njé gjethnajé té dendur — selia gendrore
e ish-Sigurimit t€ Shtetit (Shtépia e Gjetheve). Pér arsye té
vetékuptueshme, kéto godina kané gené té paaksesueshme pér
publikun gjaté viteve té regjimit komunist. Théné kjo, nuk éshté se

* Vincent W.J. van Gerven Oei, “Bunk’Art 2: A Nuclear Attack on
Meaning”, Exit, 21 néntor 2016: https://exit.al/en/2016/11/21/bunkart-2-a-
nuclear-attack-on-meaning/ [ Aksesuar mé 30 gusht 2019]

kéto godina u béné befas té aksesueshme pas rénies sé regjimit
komunist né fillim té viteve 1990. Ajo qé ndodhi, né fakt, &éshté se
gjaté trazirave qé karakterizuan vitet e hershme té tranzicionit né
Shqipéri, sidomos ato té vitit 1997, té tri godinat u placgkitén dhe
gradualisht dolén jashté pérdorimit. Kjo nénkupton se godinat
(hapésirat) ku ndodhet secila ekspozité jané né thelb té
padallueshme nga objektet e tjera (arkivore/historike) té&
ekspozuara brenda secilés ekspozité. Kjo e shndérron hapésirén e
secilés ekspozité né hapésirén e njé instalacioni, qé do té thoté se
Bunk’Art I, Bunk’Art II dhe Shtépia e Gjetheve mund té
konceptohen e analizohen si instalacione artistike.

Historikisht arti i instalacionit ka paraqitur véshtirési té
theksuara né pérkufizim, ku fakti se veté termi “instalacion” hyri
né pérdorim té gjeré vetém disa dekada pasi u krijuan disa prej
veprave mé té njohura dhe mé té réndésishme té artit té
instalacionit, &shté ndoshta domethénés.* Mund té themi se ditét e
sotme arti 1 instalacionit &shté ndoshta akoma mé 1 véshtiré pér t'u
pérkufizuar nga ¢’ka qené né té kaluarén. Claire Bishop, pér
shembull, ankohet né faqet e para té librit té saj Installation Art: A
Critical History (Arti i instalacionit: Njé histori kritike) se: “Termi
‘instalacion’ &shté zgjeruar né até masé sa qé ai 1 referohet
¢farédolloj organizmi objektesh brenda cilésdo hapésire, deri né
até piké madje sa qé edhe njé ekspozité konvencionale pikturash té&
varura né mur mund t& etiketohet si e tille.”> [Pérkthimi im]
Megjithaté, nése flasim né terma té pérgjithshém, arti 1
instalacionit dallon nga gjinité e tjera mé tradicionale té artit (duke

* Julie H. Reiss, From Margin to Center: The Spaces of Installation Art,
Cambridge, Massachusetts and London, England: MIT Press, 1999.

* Claire Bishop, Installation Art: A Critical History, London: Tate
Publishing, 2005, f. 6.

filluar nga piktura dhe skulptura e deri tek fotografia dhe filmi) pér
nga karakteri 1 marrédhénieve qé vendos midis veprés sé artit,
hapésirés né té cilén vepra éshté e instaluar si dhe t& gjithé
elementéve brenda késaj hapésire, dhe, ajo cka &shté ndoshta mé e
réndésishme, shikuesit. Konkretisht, hapésira e instalacionit dhe té
gjitha elementet brenda saj shihen si njé totalitet i vetém dhe unik,
1 cili pérbén njé pjesé integrale té veprés sé artit. Kjo vlen edhe pér
shikuesin/-en, ku prezenca fizike e tij apo e saj brenda hapésirés sé
instalacionit pérbén njé kusht té panegociueshém pér realizimin e
punés. Théné ndryshe, arti 1 instalacionit &shté i pakonceptueshém
né mungesé té perspektivés sé trupézuar té njé vézhguesi/-eje. Pér
rrjedhojé, arti i instalacionit shpesh éshté diskutuar si njé formé
vecanérisht demokratike pér nga karakteri. Si¢ shkruan, pér
shembull, Boris Groys né “Politics of Installation™ (“Politikat e
mstalacionit”): “Vendimi 1 artistit/-es pér t& lejuar turmat e
vizitoréve qé té hyjné brenda hapésirés sé& veprés sé artit,
interpretohet si hapja e hapésirés sé mbyllur t& veprés sé artit ndaj
demokracisé. Kjo hapésiré e mbyllur transformohet né njé
platformé debati publik, komunikimi, rrjetézimi (networking),
edukimi, e késhtu me radhs.”®

Tradicionalisht, ka qené vepra individuale e artit dhe jo
ekspozita né té cilén ajo pérfshihej (duke pérfshiré kétu veprat e
tjera né ekspozité, arkitekturén e hapésirés sé ekspozimit etj.) qé
&shté konsideruar si njésia parésore e eksperiencés artistike. Ky
konceptim 1 njésisé parésore té eksperiencés artistike pérkon me
nocionin e “kredhjes né soditje” (contemplative immersion) si
géndrimi 1 duhur (i shikuesit/-es) ndaj veprés individuale té artit, 1
cili kérkon nga shikuesi/-ja qé ai ose ajo té injorojé gjithcka qé
ndodhet pértej “kornizés” ose kufijve té menjéhershém té veprés

® Boris Groys. “Politics of Installation™.

né fjalé. Hapésira e té ashtuquajturit “kubi 1 bardh&” (white cube),
pér shembull, éshté e dizenjuar né ményré té tillé qé té minimizojé
kushtet q¢ mund té cojné né shpérgendrimin mé té vogél té
mundshém nga soditja e veprés sé artit. Né t& kundért, thuhet se sot
njésia parésore e eksperiencés artistike nuk éshté mé vepra
individuale e artit, por ekspozita si njé térési e vetme.” Arsyet pér
kété zhvillim jané tepér komplekse pér t'u shtjelluar né ményré
shteruese brenda kornizés sé kétij teksti, por mund té pérmendim
faktin se asimilimi 1 artit t& instalacionit brenda muzeve kryesoré
dhe galerive komerciale té artit (si dhe népér bienale, trienale etj.),
krahas rritjes sé vizibilitetit dhe peshés sé& gjestit (projektit)
kuratorial, té kuratorit-autor, artistit-autor etj., kané luajtur qé té
gjitha njé rol. Ajo cka &shté e réndésishme kétu éshté fakti se,
gjithmoné e mé tepér, ekspozitat bashkékohore té artit ngjasojné
dhe madje “sillen” si té ishin instalacione artistike né shkallé té
gjeré, aq sa mund té themi se praktikat ekspozuese bashkékohore
pérgjithésojné eksperiencén e instalacionit artistik.

Sipas Groys-it, njé nga efektet pozitive t& kétij zhvillimi a
fenomeni &shté fakti se ai ka nxjerré né pah dyzimin e qenésishém
qé karakterizon politikén e artit té instalacionit. Ndonése akti i
shkycjes sé& hapésirés sé veprés sé artit ndaj publikut, pra vizitoréve
té ekspozités, éshté vértet njé akt demokratik, arsyeton Groys, ky
akt paraprihet nga njé akt i1 cili éshté thelbésisht jodemokratik,
konkretisht, akti 1 dhunshém népérmjet té cilit hapésira e
instalacionit krijohet si e till§, qé &shté privatizimi simbolik 1 (njé
pjese ose té gjithé) hapésirés publike té ekspozités. Rrjedhimisht,
artisti qé€ prodhon njé instilacion kryeson, gjithmoné dhe né
ményré té pashmangshme, si njé “legjislator” apo “sovran” mbi

T Peter Osborne, Amnwhere or Not at All: Philosophy of Contemporary Art,
London and New York: Verso, 2013.

133



JONIDA GASHI

hapésirén e instalacionit, “edhe nése, madje sidomos nése ligji qé
artisti 1 dhuron njé komuniteti vizitorésh éshté demokratik”. Njé
tjetér efekt po aq pozitiv, né mos mé shumé, 1 kétij zhvillimi a
fenomeni é&shté, sipas Groys-it, fakti se ai ka demaskuar
“dimensionin e fshehur sovran té rendit demokratik bashkékohor
qé politika pérpiget mé sé shumti ta fshehé”. Teksa kritikon teorité
bashkékohore té& sovranitetit politik pér faktin se ato nuk 1
kushtojné mjaftueshém vémendje peshés sé “vendimeve sovrane
individuale dhe veprimeve qé kryhen privatisht”, Groys na kujton
se, ashtu si artisti gé prodhon njé instalacion apo kuratori-autor
géndrojné né thleb jashté komunitetit qé ata jetésojné, elitat
politike t& ditéve té€ sotme jané, po ashtu, pjesé e njé kulture
famédashése (celebrity) globale, e cila éshté “ekstra-demokratike,
trans-shtetérore, jashté ¢do komuniteti té organizuar né ményré
demokratike, paradigmatikisht private” dhe “strukturalisht e marré
— e ¢gmendur”®

Jacques Derrida argumenton, né kéndvéshtrimin tim
bindshém, se: “Nuk ka pushtet politik pa kontroll mbi arkivin, né
mos kujtesén. Késhtu, pjesémarrja dhe aksesi né arkiv, né krijimin
dhe interpretimin e tij, pérfagéson kriterin kryesor pér matjen e
» Kryeministri i Shqipérisé, Edi
Rama, pohoi dicka té ngjashme né fjalén e mbajtur gjaté

demokratizimit té efektshém.

ceremonisé sé inaugurimit t& Shtépisé sé Gjetheve, duke
argumentuar se mungesa e vullnetit, nga ana e shoqérisé post-
socialiste shqiptare né pérgjithési, por sidomos nga elita politike e
vendit, pér t'u ballafaquar me té kaluarén komuniste, kishte gené
dhe mbetej pengesa kryesore ndaj pérpjekjeve pér té ndértuar

& Groys. “Politics of Installation”.
® Jacques Derrida, Archive Fever: A Freudian Impression, Chicago and
London: The University of Chicago Press, 1998, f. 4.

demokraciné né vend.' Por a arrijné vérteté ekspozitat e Bunk Art
I, Bunk’Art II dhe Shtépisé sé Gjetheve té ndérmjetésojné njé
ballafaqim té& tillé, apo, pérkundrazi, a pérfagésojné ato njé
pérpjekje nga ana e Shtetit pér té imponuar “njé narrativé zyrtare
dhe monolitike mbi t& kaluarén socialiste”?!! Veté forma e kétyre
ekspozitave 1é t& kuptosh qé kemi té bémé me kété té fundit. Duke
qené ekspozita té “tipologjisé” sé& instalacionit, Bunk Art I,
Bunik’Art II dhe Shtépia e Gjetheve padyshim qé jané dizenjuar pér
té& pérthithur njé numér sa mé té madh vizitorésh-pjesémarrésish.
Né té njéjtén kohé, kéto ekspozita 1 ndajné kéta té ashtuquajtur
“pjesémarrés”, né ményré simbolike (dhe jo vetém), nga detyra qé
ata jané thirrur t€ marrin pjes€, qé éshté pikérisht pérbérja dhe
interpretimi 1 arkivit: Parimi totalizues qé karakterizon secilén prej
kétyre ekspozitave, e bén té pakuptimté c¢do lloj diskutimi apo
polemike mbi pérfshirjen (ose jo) té dokumenteve, imazheve dhe
objekteve té caktuara, pér shembull, dhe kjo vlen gjithashtu pér
ményrén, ose, mé sakté, ményrat se si kéto dokumente, imazhe dhe
objekte jané ekspozuar (ose jo).'> Né& té& vérteté, ajo cka Bunk’Art I,

10 Edi Rama. “Shtépia me Gjethe. ballafagim i hapur me t& shkuarén™
https://kryeministria.al/newsroom/shtepia-me-gjethe-ballafagim-i-hapur-me-

te-shkuaren/ [Aksesuar mé 22 gusht 2019]

"' Raino Isto, “An Itinerary of the Creative Imagination: Bunk’Art and the
Politics of Art and Tourism in Remembering Albania’s Socialist Past”,
Cultures of History Forum, 16 maj 2017, DOI: 10.25626/0063.

2 Ky aspekt &shté kapur mjaft miré nga van Gerven Oei né recensén e tij t&
Bunk’Art II: “Shumica e dhomave, pavarésisht nga shenjat emértuese, té cilat
sugjerojné njé faré lidhjeje logjike, jané né fakt kolazhe johistorike té
objekteve q& nuk kané lidhje me njéra-tjetrén. Pér shembull, brenda njérés
prej dhomave gjejmé: 1) t& dhéna rreth Laboratorit Kombétar t& Mjekésisé
Ligjore mes viteve 1946-2000 (pérse 2000?); 2) njé video ku shfaqet
kryengritja e studentéve e vitit 1990 (me njé logo t& madhe t& Bunk’Art 2 né
cepin e poshtém t& majté t& videos); 3) mbéshtetur pas njé tjetér muri jané
disa pajisje t& papércaktuara radiofonike, shogéruar me njé manual kinez (?).

Bunik’Art II dhe Shtépia e Gjetheve mundésojné pér vizitorin, &shté
pikérisht performimi 1 pamundésisé pér té€ marré pjesé né pérbérjen
dhe interpretimin e arkivit; théné ndryshe, performimi i ndarjes nga
e kaluara dhe kujtesa (kolektive).

Pér mé tepér, nése ekspozitat e Bunk’Art I, Bunk’Art II dhe
Shtépisé sé Gjetheve pérfagésojné njé pérpjekje pér té imponuar
njé “narrativé zyrtare dhe monolitike mbi té kaluarén socialiste”,
atéheré pretendimi 1 Ramés se celja e kétyre ekspozitave gjaté
qeverisjes sé tij, dhe rrjedhimisht veté geverisja e tij, simbolizojné
njé epoké té re né demokratizimin post-socialist t& Shqipérisé éshté
njé pretendim mé sé paku 1 pasingerté. Them 1 pasingerté pasi, né
kundérshtim me pjesén dérrmuese té& politikanéve, mund té
supozojmé se Rama ka jo pak njohuri dhe familjaritet si me
praktikat bashkékohore té artit dhe ekspozimit té tij, ashtu dhe me
ligjératén kritike rreth tyre. Kjo jo vetém pasi, si¢ dihet, Rama ka
praktikuar profesionin e artistit si para ashtu dhe pas hyrjes né
politiké — duke pérjetuar, madje, njé rritje té€ fuqishme (sidomos né
tregun e artit) pas zgjedhjeve parlamentare té vitit 2013, vit né té
cilin ai u emérua Kryeministér 1 Shqipérisé — por kryesisht pér
shkak t& ambicies sé tij té vjetér dhe té shpallur botérisht pér té
praktikuar politikén estetikisht dhe pér té shfrytézuar artin
politikisht. Rama e ka artikuluar kété ambicie né mjaft raste, duke
pérfshiré kétu fjalén e mbajtur gjaté inaugurimit t& Bunk’'Art I, té
cilin e pérshkruan si: “njé mundési pér té inspiruar imagjinatén
krijuese, pasi pa as mé té voglin dyshim instalacionet qé pamé
bashké me dhomat autentike té shefave té regjimit té vjetér jané njé

Né njé prej dhomave té& tjera, pas njé dere gjysmé té hapur, ndodhet njé burré
qé rréfehet me péshpérimé, njé krevat marinar, njé tavoliné dhe njé harté ruse
e qytetit t&€ Berlinit. Ku gjendem uné?!” [Pérkthimi im.] Vincent WJ van
Gerven Oei, “Bunk’Art 2: A Nuclear Attack on Meaning”™.

déshmi kuptimploté e mundésisé qé té krijon kjo hapésiré pér té
krijuar hapésira té reja. Hapésira té reja té té imagjinuarit, té té
menduarit, té té bashkéjetuarit pérmes fugisé sé artit”"
[Nénvizimi im.] Ajo ¢ka Rama éshté duke artikuluar kétu ngjason
me njé vizion té politikés si instalacion artistik, ose si ekspozité
bashkékohore arti, zbatuar né rang vendi. Nuk duhet t&é na habisé
qé njé vizion 1 tillé radikal mbi politikén pati si njé nga pikénisjet e
ti] tentativén pér té rirregulluar marrédhénien e shoqérisé me té
kaluarén, qé nxjerr né pah réndésiné e ekspozitave diskutuar mé
sipér.™

Te ky wvizion 1 politikés si instalacion artistik, ose si
ekspozité bashkékohore arti, zbatuar né rang vendi, Rama éshté
padyshim artisti-autor ose kuratori-autor par excellence. Paré nga
ky kéndvéshtrim, nuk duhet té na habisé fakti se geverisja e
Ramés, sidomos gjaté mandatit t& dyté, éshté karakterizuar nga
paralizimi 1 sistemit gjyqésor shqiptar (falé té& ashtuquajturés
“reformé&” né drejtési, nisur né vitin 2016 dhe qé éshté ende né
proces) krahas atij legjislativ (falé braktisjes sé mandateve
parlamentare nga deputetét e opozités né janar té vitit 2019), duke
cuar né pérgendrimin e njé sasie té paprecedenté (gjaté tridhjeté
viteve t& fundit) pushteti né duart e ekzekutivit.”> Nuk duhet t& na

 Edi Rama, “Bunk’Art, njé thesar 1 kujtesés kolektive™:
https://kryeministria.al/newsroom/bunkart-nje-thesar-i-kujteses-kolektive/
[Aksesuar mé 24 gusht 2019]

4 Hapésira ekspozuese g€ pérkon me ato qé kemi diskutuar né kété shkrim,
por qé&, ndryshe nga Bunk’Art I, Bunk’Art I dhe Shtépia e Gjetheve &shté e
orientuar drejt sé ardhmes né vend t& sé kaluarés, &shté Qendra pér Hapje dhe
Dialog. Pér mé tepér rreth Qendrés pér Hapje dhe Dialog shih Jonida Gashi,
“These are (not) the things we are fighting for!”:
https://debatikcenter.net/texts/jonida_gashi.

15 Shih, pér shembull. Aurela Anastasi, “Challenges for the Constitutional
Court and Democracy in Albania”, Int’l J. Const. L. Blog, 9 maj 2018:

habisé as fakti g& dhuna sovrane e mbéshtjellé brenda késaj teprie
pushteti ekzekutiv, u shkarkua me mé shumé egérsi, reale dhe
simbolike njékohésisht, mbi njé objekt kulturor, konkretisht
godinén historike té Teatrit Kombétar, dhe pikérisht pér t’1 hapur
rrugé zhvillimit t& njé projekti urban ose hapésiré-bérés. '

Rasti 1 politikés bashkékohore shqiptare, e cila dominohet
nga njé Politikan-Artist me njé vizion té politikés si instalacion
artistik — ose ekspozité bashkékohore arti — qé 1 aplikohet njé vendi
té téré, éshté padyshim njé rast 1 jashtézakonshém. Megjithaté,
ekspozitat e Bunk’Art I, Bunk’Art II dhe Shtépisé sé Gjetheve
déshmojné se si kushtet qé 1 béjné instalacionet artistike dhe
kuratoriale té dobishme pér zhvillimin e njé kritike mbi rendin
demokratik bashkékohor dhe marrédhénien e tij me sovranitetin
politik, jané po ato qé i b&jné kéto instalacione mjete té dobishme
pér politikén bashkékohore, pér té errésuar akoma mé tej
marrédhénien mes rendit demokratik bashkékohor dhe sovranitetit
politik.

http://www.iconnectblog.com/2018/05/challenges-for-the-constitutional-
court-and-democracy-in-albania [Akesesuar mé 1 shtator 2019]: “Albanian
Opposition in Mass Resignation Move to Demand Fresh Elections”,
Euronews, 22 shkurt 2019: https://www.euronews.com/2019/02/22/albanian-
opposition-in-mass-resignation-move-to-demand-fresh-elections [Aksesuar
mé 12 shtator 2019]: dhe OSCE-ODHIR, “Albania, Local Elections, 30 June
2019: Final Report™: https://www.osce.org/odihr/elections/albania/429230
Aksesuar mé 12 shtator 2019]

¢ Valentina di Liscia, “Open Letter Condemns the ‘Artwashing” of Albanian
Prime Minister’s Politics™, Hyperallergic, 19 maj 2020:
https://hyperallergic.com/565114/open-letter-condemns-artwashing-albania/
[Aksesuar mé 19 maj 2021]

Eksporita musssin
Elespozia Historike
Erstalacione artistie
Ehspoeiia W ters.
Salla & Kuvendt

Fig. 1. Skicé e planimetrisé sé Bunk’Art I. Seksionet e shénuara me t& verdhé
pérfagésojné ekspozitén muzeale. Burimi: www.bunkart.al/l/virtual tour.

‘ﬁ BUNKCART Rreth Nesh Sitearrini @@ { =)
BUNKART © @ O 5w ©

Tur Virtual

Exspazta Mmoo
Bapazita Hstorie
Instalacione arbstike
Eispocka t ter
Salls @ Kuvendn

Fig. 2. Skicé e planimetrisé sé Bunk’Art I. Seksionet e shénuara me t& kuqe
pérfagésojné ekspozitén historike. Burimi: www.bunkart.al/1/virtual tour.

‘ 6 BUNKART () Rreth Nesh esltemi @ it 2
BUNKART
Tur Virtual

Ekspoots muzsle

Eksparita Historiun

Instatacione artabile

Ekesperita t8 tora

Sala & Kavendt

Fig. 3. Skicé e planimetrisé sé Bunk’Art I. Seksionet e shénuara me blu
pérfagésojné ekspozitén artistike. Burimi: www.bunkart.al/1/virtual tour.

Fig. 4. Pamje e ekspozités né Shtépiné e Gjetheve. Burimi:
www.muzeugjethi.gov.al/galeria-sq/foto-te-muzeut.

Fig. 5. Pamje e ekspozités né Shtépiné e Gjetheve. Burimi:
www.muzeugjethi.cov.al/galeria-sq/foto-te-muzeut.

Fig. 6. Pamje e ekspozités né Shtépiné e Gjetheve.
Fotografi e realizuar nga autorja.

Fig. 7. Pamje e ekspozités né Shtépiné e Gjetheve.
Fotografi e realizuar nga autorja.

